
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

ᐃᖃᓗᖕᒥᐅᑦ ᓄᓇᒥᓂᒃ ᓴᓗᒻᒪᖅᓴᐃᓂᖏᓐᓄᑦ 2011-ᒥ 
 

ᐃᖃᓗᐃᑦ, ᓄᓇᕗᑦ (ᔫᓂ 7, 2011) – ᐅᓪᓗᑐᐃᓐᓇᐅᓕᖅᐸᑦ, ᔫᓂ 17-ᒥ, ᐱᓯᒪᓗᑎᒃ ᐊᒃᑕᑰᓯᕝᕕᖕᓂᒃ ᐊᒡᒑᓂᒡᓗ, ᐃᖃᓗᖕᒥᐅᑦ 
ᐊᖅᑯᑎᒥᓯᐅᕐᓂᐊᖅᑐᑦ, ᓇᖅᓴᓂ, ᒥᕐᙳᐃᖅᓯᕐᕕᖕᓂᓗ ᓇᓂᕈᓘᔭᕐᓗ ᐊᕐᕌᒍᑕᒫᑦ ᐱᓇᔪᒃᐸᒃᑕᒥᓂᒃ ᐱᓕᕆᓗᑎᒃ ᐃᖃᓗᖕᒥᐅᑦ 
ᓄᓇᓕᐸᐅᔭᖓᑦ ᐱᐅᖁᓪᓗᒍ ᑕᑯᔪᒥᓇᖁᓪᓗᒍ. 
 
“ᓄᓇᑦᑎᓐᓂᒃ ᓴᓗᒻᒪᖅᓴᐃᓂᖅ ᐅᕙᑦᑎᓐᓂᒃ ᐃᖅᑲᐃᑎᑦᑎᕙᒃᑐᖅ ᐃᒃᐱᒋᔭᖃᑦᑎᐊᕆᐊᖃᕐᓂᖅ ᓄᓇᒥᒃ ᐱᒻᒪᕆᐊᓘᓂᖓᓂᒃ,” ᑕᐃᕕᑦ 
ᐊᕿᐊᕈᖅ ᐅᖃᓚᐅᖅᑐᖅ, ᑖᓐᓇ ᒥᓂᔅᑕᐅᑉ ᑐᒡᓕᕆᓪᓗᓂᐅᒃ ᐊᕙᑎᓕᕆᔨᒃᑯᓐᓄᑦ. “ᑕᐃᒪᓐᓇ ᐱᓕᕆᓂᐅᕙᒃᑐᑦ ᑭᓇᑐᐃᓐᓇᑦᑎᐊᒥᒃ 
ᐱᕕᓴᖃᖅᑎᑦᑎᕙᒃᐳᖅ ᐃᑲᔪᕈᓐᓇᕐᓂᕐᒥᒃ ᓴᓗᒪᑎᑦᑎᖃᑕᐅᓗᑎᒃ ᑕᑯᔪᒥᓇᖃᑕᐅᑎᑦᑎᓗᑎᒡᓗ ᐊᕙᑎᑦᑎᓐᓂᒃ.” 
 
ᑖᓐᓇ ᓴᓗᒻᒪᖅᓴᐃᓂᖅ ᐱᓕᕆᐊᖑᓂᐊᖅᑐᖅ 9-ᒥᑦ ᐅᓪᓛᒥᒃ ᐅᓪᓗᕈᒻᒥᓴᕐᓇᖅᓯᓇᓱᖕᓂᖓᓄᑦ ᐊᑭᓕᖅᓱᖅᑕᐅᙱᓪᓗᑎᒡᓗ 
ᐱᓕᕆᓂᐊᖅᑐᑦ ᐊᐱᕆᔭᐅᕗᑦ ᑲᑎᖁᔭᐅᓪᓗᓂᒃ ᐅᓂᒃᑳᕐᕕᒃ ᐳᓚᕋᖅᑎᓄᑦ ᐃᓂᒋᔭᖓᓂ ᐅᓪᓛᓕᒫᖅ ᑕᐃᑯᖓᐅᔪᓐᓇᖃᑦᑕᖅᖢᑎᒃ 
ᑕᐃᑯᙵᕈᑎᒡᓗ ᓴᓗᒻᒪᖅᓴᐅᑎᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᑐᓂᔭᐅᖃᑦᑕᕐᓂᐊᖅᖢᑎᒃ. 
 
ᐊᑭᓕᖅᓱᖅᑕᐅᙱᓪᓗᑎᒃ ᐱᓕᕆᔪᑦ ᖃᐃᖁᔭᐅᓂᐊᖅᐳᑦ ᓯᓚᒥ ᐆᑕᐅᔪᓂᒃ ᓂᕆᔭᖅᑐᖁᔭᐅᓗᑎᒃ ᐊᓐᓂᑭᑦᑐᕐᕕᑐᖃᐅᓂᖅᓴᒥ 
ᓴᓗᒻᒪᖅᓴᐃᕌᓂᒃᑯᑎᒃ. ᐃᖃᓗᐃᑦ ᓴᓗᒪᑏᓐᓇᕋᓱᒍᒪᓪᓗᒍ, ᐃᒋᑕᐅᔪᓐᓇᖅᑐᓂᒃ ᐃᕐᙳᓯᕐᓂᒃ ᐊᑐᖅᑎᑦᑎᔪᖃᔾᔮᙱᑦᑐᖅ ᑕᐃᑲᓂ ᓯᓚᒥ 
ᐆᑕᐅᔪᓂᒃ ᓂᕆᔪᖃᓕᖅᐸᑦ. ᐊᑭᖃᙱᑦᑐᒥᒃ Tim Horton’s ᑳᐱᑐᖅᑎᑦᑎᓂᐊᖅᑐᑦ ᑕᒪᒃᑯᓄᖓ ᐊᑐᒃᑲᓐᓂᕈᓐᓇᖅᑐᓂᒃ ᐊᖏᕐᕋᒥᓂᑦ 
ᓇᒃᓴᖅᑐᖃᖅᐸᑦ.  
 
ᐃᓚᒋᓗᓂᐅᒃ ᓄᓇᕗᑦ ᒐᕙᒪᒃᑯᖏᑕ ᑲᔪᓰᐊᖏᓐᓇᖅᑎᑕᖓᑕ ᓴᓐᓇᒃᓴᐃᑎᑦᑎᑦᑕᐃᓕᒪᕙᖕᓂᐅᑉ, 20 ᓄᓇᕗᒻᒥ ᓄᓇᓖᑦ 
ᐃᓚᐅᓂᐊᖅᑐᑦ ᓄᓇᒥᓂᒃ ᓴᓗᒻᒪᖅᓴᐃᖃᑕᐅᓗᑎᒃ ᑕᒪᑐᒪᓂ ᐊᕐᕌᒍᒥ. ᐊᒡᒋᖅᐸᓪᓕᐊᔪᓂ ᐱᓇᓱᐊᕈᓯᕐᓂ, ᓄᑖᓂᒃ 
ᓴᓐᓇᒃᓴᐃᑦᑕᐃᓕᒪᑎᑦᑎᕙᖕᓂᕐᒧᑦ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᔪᒃᓴᓂᒃ ᐱᒋᐊᖅᑎᑦᑎᔪᖃᕐᓂᐊᓕᕐᒥᔪᖅ ᐃᓚᒋᔭᐅᓗᑎᒃ ᑕᒪᑐᒧᖓ 
ᐱᓕᕆᐊᖑᔪᒧᑦ. 
 
ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᕙᒃᑐᑦ ᑕᒪᐃᓐᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓂ ᓵᓚᒃᓴᕈᓐᓇᑐᐃᓐᓇᕆᐊᓖᑦ ᕘᔅᑦ ᐃᐅᒃᑯᑎᒍᑦ 
ᖃᖓᑦᑕᐅᑎᒥᒃ, ᓇᒧᑐᐃᓐᓇᖅ ᕘᔅᑦ ᐃᐅᒃᑯᑦ ᖃᖓᑕᕝᕕᒋᕙᒃᑕᖓᓄᑦ, 200-ᓂᒡᓗ ᑭᓗᒍᕌᒻ-ᓂᒃ ᐊᑭᖃᙱᑦᑐᒃᑯᑦ 
ᖃᖓᑕᔪᓐᓇᖅᑎᑦᑎᓗᑎᒃ. ᐊᒧᔭᐅᔪᖃᓛᖅᑐᑦ ᑭᓇᐅᓛᕐᒪᖔᑕ ᑕᒪᕐᒥᑦᑎᐊᖅ ᓴᓗᒻᒪᖅᓴᐃᖃᑕᐅᔪᑦ ᓄᓇᓖᑦ 
ᓴᓗᒻᒪᖅᓴᐃᕌᓂᒃᓯᒪᓕᖅᐸᑕ.  
 
ᐃᖃᓗᖕᒥᐅᑦ 2011-ᒥ ᓴᓗᒻᒪᖅᓴᐃᓂᖓᑦ ᐋᖅᑭᖅᑕᐅᖃᑦᑕᖅᓯᒪᕗᖅ ᐱᓕᕆᖃᑎᒋᔭᐅᓪᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᔩᑦ, ᕘᔅ 
ᐃᐅᒃᑯᑦ, ᓂᐅᕕᖅᑎᒃᑯᑦ, ᓄᓇᕗᑦ ᒐᕙᒪᖓ, ᓄᓇᓕᐸᐅᔭᕐᓗ ᐃᖃᓗᖕᒥᐅᓄᑦ.  
                                                               

### 
 
ᑐᓴᖅᑕᐅᔪᒃᓴᓄᑦ ᖃᐅᔨᒋᐊᕐᕕᒃᓴᖅ:   
ᓘᕆᓐ ᓲᓪᔅᑭ,  
ᐊᕙᑎᓕᕆᓂᕐᒥ ᐃᓕᑉᐸᓪᓕᐊᑎᑦᑎᓂᕐᒧᑦ ᐃᑲᔪᖅᑎ 
ᐊᕙᑎᓕᕆᔨᒃᑯᑦ 
 
ᐅᖄᓚᐅᑖ:  867-975-7749  
ᖃᕆᑕᐅᔭᒃᑯᑦ: lsolski@gov.nu.ca 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


